
Atharvashikha Upanishad

அத²ர்வஶிகோ²பநிஷத்

ஓங்காரார்த²தயா பா⁴தம் துர்யோங்காராக்³ரபா⁴ஸுரம் ।
துர்யதுர்யந்த்ரிபாத்³ராமம் ஸ்வமாத்ரம் கலயேऽந்வஹம் ॥
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா: । ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா: । ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: । ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ॥
ௐ அத²ஹைநம் பைப்பலாதோ³ऽங்கி³ரா:ஸநத்குமாரஶ்சாத²ர்வணமுவாச
ப⁴க³வந் கிமாதௌ³ ப்ரயுக்தம் த்⁴யாநம் த்⁴யாயிதவ்யம் கிம் தத்³த்⁴யாநம் கோ
வா த்⁴யாதா கஶ்ச த்⁴யேய: ।
ஸ ஏப்⁴யோத²ர்வா ப்ரத்யுவாச ।
ஓமித்யேதத³க்ஷரமாதௌ³ ப்ரயுக்தம் த்⁴யாநம் த்⁴யாயிதவ்யமித்யேதத³க்ஷரம்
பரம் ப்³ரஹ்மாஸ்ய பாதா³ஶ்சத்வாரோ வேதா³ஶ்சதுஷ்பாதி³த³மக்ஷரம் பரம் ப்³ரஹ்ம ।
பூர்வாஸ்ய மாத்ரா ப்ரு’தி²வ்யகார: ரு’க்³பி⁴ர்ரு’க்³வேதோ³ ப்³ரஹ்மா வஸவோ கா³யத்ரீ
கா³ர்ஹபத்ய: ।
த்³விதீயாந்தரிக்ஷம்ஸஉகார:ஸயஜுபி⁴ர்யஜுர்வேதோ³விஷ்ணுருத்³ராஸ்த்ரிஷ்டுப்³த³க்ஷிணாக்³நி:
।
த்ரு’தீய: த்³யௌ: ஸ மகார: ஸ ஸாமபி: ⁴ ஸாமவேதோ³ ருத்³ரா ஆதி³த்யா
ஜக³த்யாஹவநீய: ।
யாவஸாநேऽஸ்ய சதுர்த்²யர்த⁴மாத்ரா ஸா ஸோமலோக ஓங்கார:
ஸாத²ர்வணமந்த்ரைரத²ர்வவேத:³ஸம்வர்தகோऽக்³நிர்மருதோ
விராடே³கர்ஷிர்பா⁴ஸ்வதீ ஸ்ம்ரு’தா ।
ப்ரத²மா ரக்தபீதா மஹத்³ப்³ரஹ்ம தை³வத்யா ।
த்³விதீயா வித்³யுமதீ க்ரு’ஷ்ணா விஷ்ணுதை³வத்யா ।
த்ரு’தீயா ஶுபா⁴ஶுபா⁴ ஶுக்லா ருத்³ரதை³வத்யா ।

அத²ர்வஶிகோ²பநிஷத்

யாவாஸாநேऽஸ்ய சதுர்த்²யர்த⁴மாத்ரா ஸா வித்³யுமதீ ஸர்வவர்ணா புருஷதை³வத்யா
।
ஸ ஏஷ ஹ்யோங்காரஶ்சதுரக்ஷரஶ்சதுஷ்பாத³ஶ்சது:ஶிரஶ்சதுர்த²மாத்ர:
ஸ்தூ²லமேதத்³ஹ்ரஸ்வதீ³ர்க⁴ப்லுத இதி ॥
ௐ ௐ ௐ இதி த்ரிருக்த்வா சதுர்த:² ஶாந்த ஆத்மாப்லுதப்ரணவப்ரயோகே³ண
ஸமஸ்தமோமிதி ப்ரயுக்த ஆத்மஜ்யோதி:ஸக்ரு’தா³வர்ததே ஸக்ரு’து³ச்சாரிதமாத்ர:
ஸ ஏஷ ஊர்த்⁴வமந்நமயதீத்யோங்கார: ।
ப்ராணாந்ஸர்வாந்ப்ரலீயத இதி ப்ரலய: ।
ப்ராணாந்ஸர்வாந்பரமாத்மநி ப்ரணாமயதீத்யேதஸ்மாத்ப்ரணவ: ।
சதுர்தா²வஸ்தி²த இதி ஸர்வதே³வவேத³யோநி:ஸர்வவாச்யவஸ்து ப்ரணவாத்மகம் ॥
1॥
தே³வாஶ்சேதி ஸந்த⁴த்தாம் ஸர்வேப்⁴யோ து:³க²ப⁴யேப்⁴ய:ஸந்தாரயதீதி
தாரணாத்தார: । ஸர்வே தே³வா:ஸம்விஶந்தீதி விஷ்ணு: । ஸர்வாணி
ப்³ரு’ஹயதீதி ப்³ரஹ்மா । ஸர்வேப்⁴யோऽந்தஸ்தா²நேப்⁴யோ த்⁴யேயேப்⁴ய:
ப்ரதீ³பவத்ப்ரகாஶயதீதி ப்ரகாஶ: । ப்ரகாஶேப்⁴ய:ஸதோ³மித்யந்த: ஶரீரே
வித்³யுத்³வத்³த்³யோதயதி முஹுர்முஹுரிதி வித்³யுத்³வத்ப்ரதீயாத்³தி³ஶம் தி³ஶம்
பி⁴த்த்வா
ஸர்வாம்ல்லோகாந்வ்யாப்நோதி வ்யாபயதீதி வ்யாபநாத்³வ்யாபீ மஹாதே³வ: ॥ 2॥
பூர்வாஸ்ய மாத்ரா ஜாக³ர்தி ஜாக³ரிதம் த்³விதீயா ஸ்வப்நம் த்ரு’தீயா
ஸுஷுப்திஶ்சதுர்தீ² துரீயம் மாத்ரா மாத்ரா: ப்ரதிமாத்ராக³தா:
ஸம்யக்ஸமஸ்தாநபி பாதா³ஞ்ஜயதீதி ஸ்வயம்ப்ரகாஶ:ஸ்வயம் ப்³ரஹ்ம
ப⁴வதீத்யேஷ ஸித்³தி⁴கர ஏதஸ்மாத்³த்⁴யாநாதௌ³ ப்ரயுஜ்யதே । ஸர்வ
கரணோபஸம்ஹாரத்வாத்³தா⁴ர்யதா⁴ரணாத்³ப்³ரஹ்ம துரீயம் । ஸர்வகரணாநி
மநஸி ஸம்ப்ரதிஷ்டா²ப்ய த்⁴யாநம் விஷ்ணு: ப்ராணம் மநஸி ஸஹ கரணை:

ஸம்ப்ரதிஷ்டா²ப்ய த்⁴யாதா ருத்³ர: ப்ராணம் மநஸி ஸஹகரணைர்நாதா³ந்தே
பரமாத்மநி ஸம்ப்ரதிஷ்டா²ப்ய த்⁴யாயீதேஶாநம் ப்ரத்⁴யாயிதவ்யம் ஸர்வமித³ம்
ப்³ரஹ்மவிஷ்ணுருத்³ரேந்த்³ராஸ்தே ஸம்ப்ரஸூயந்தே ஸர்வாணி சேந்த்³ரியாணி ஸஹ
பூ⁴தைர்ந
காரணம் காரணாநாம் த்⁴யாதா காரணம் து த்⁴யேய:ஸர்வைஶ்வர்யஸம்பந்ந:
ஶம்பு⁴ராகாஶமத்⁴யே த்⁴ருவம் ஸ்தப்³த்⁴வாதி⁴கம் க்ஷணமேகம் க்ரதுஶதஸ்யாபி
சது:ஸப்தத்யா யத்ப²லம் தத³வாப்நோதி க்ரு’த்ஸ்நமோங்காரக³திம் ச

அத²ர்வஶிகோ²பநிஷத்

ஸர்வத்⁴யாநயோக³ஜ்ஞாநாநாம் யத்ப²லமோங்காரோ வேத³ பர ஈஶோ வா ஶிவ ஏகோ
த்⁴யேய: ஶிவங்கர:ஸர்வமந்யத்பரித்யஜ்ய ஸமஸ்தாத²ர்வஶிகை²தாமதீ⁴த்ய
த்³விஜோ க³ர்ப⁴வாஸாத்³விமுக்தோ விமுச்யத ஏதாமதீ⁴த்ய த்³விஜோ க³ர்ப⁴வாஸாத்³விமுக்தோ
விமுச்யத இத்யோꣳஸத்யமித்யுபநிஷத் ॥ 3॥
ௐ ப⁴த்³ரம் கர்ணேபி: ⁴ ஶ‍்ரு’ணுயாம தே³வா: । ப⁴த்³ரம் பஶ்யேமாக்ஷபி⁴ர்யஜத்ரா: ।
ஸ்தி²ரைரங்கை³ஸ்துஷ்டுவாꣳஸஸ்தநூபி⁴ர்வ்யஶேம தே³வஹிதம் யதா³யு: ।
ஸ்வஸ்தி ந இந்த்³ரோ வ்ரு’த்³த⁴ஶ்ரவா: । ஸ்வஸ்தி ந: பூஷா விஶ்வவேதா:³ ।
ஸ்வஸ்தி நஸ்தார்க்ஷ்யோ அரிஷ்டநேமி: । ஸ்வஸ்தி நோ ப்³ரு’ஹஸ்பதிர்த³தா⁴து ॥
ௐ ஶாந்தி: ஶாந்தி: ஶாந்தி: ॥
॥ இதி அத²ர்வவேதீ³ய அத²ர்வஶிகோ²பநிஷத்ஸமாப்தா ॥

